
SURUNKALI GEPATIT VA JIGAR SIRROZI BILAN OGʻRIGAN BEMORLAR 

OVQATLANISHINI BAHOLASH 

Shamuratova Nodira Shanazarovna https://orcid.org/0009-0001-9555-1002 

Sharafaddinova Gulbahor Rashidovna Email: SharafaddinovaG@mail.ru 

Toshkent tibbiyot akademiyasi Urganch filiali O‘zbekiston, Xorazm viloyati, Urganch shahri, 

Al-Xorazmiy ko‘chasi 28-uy Tel: +998 (62) 224-84-84 E-mail: info@urgfiltma.uz 

 Rezyume

Sogʻlom ovqatlanish inson salomatligi uchun muhim boʻlib, haqqoniy ovqatlanishni oʻrganish

kasalliklarni kelib chiqishi va ularning profilaktikasida muhimdir. Jami 125 ta surunkali jigar 

kasalliklari (surunkali gepatit - 47 ta, jigar sirrozi - 78 ta) bor bemorlarda JSST tomonidan tavsiya 

etilgan soʻrovnoma asosida oʻrganildi. Natijalar bemorlarning ovqatlanish jarayonida hayvon 

yogʻini, goʻsht mahsulotlarini koʻp iste’mol qilishi, sut mahsulotlari va vitaminga boy boʻlgan hoʻl 

meva va sabzavotlarni kam iste’mol etilishi, ayniqsa, surunkali gepatit bilan ogʻrigan bemorlarga 

koʻra jigar sirrozi bilan ogʻrigan bemorlarda koʻproq aniqlandi. Ushbu koʻrsatkichlarni diagnostik 

ahamiyati mavjud va ularga mos diyetoterapiya tavsiyasi ishlab chiqildi.  

Kalit soʻzlar: haqqoniy ovqatlanish, diyeta, jigar sirrozi, surunkali gepatit, sogʻlom ovqatlanish. 

ОЦЕНКА ПИТАНИЯ У БОЛЬНЫХ ХРОНИЧЕСКИМ ГЕПАТИТОМ И ЦИРРОЗОМ 

ПЕЧЕНИ 

Шамуратова Нодира Шаназаровна https://orcid.org/0009-0001-9555-1002 

Шарафaддинова Гулбахор Рашидовна Email: SharafaddinovaG@mail.ru 

Узбекистан, Хорезмская область, город Ургенч, улица Ал-Хорезми №28 

Тел: +998 (62) 224-84-84 E-mail: info@urgfiltma.uz 

 Резюме

Здоровое питание имеет важное значение для здоровья человека, а правильное питание

важно для возникновения и профилактики заболеваний. В общей сложности 125 

пациентов с хроническими заболеваниями печени (47 с хроническим гепатитом и 78 с 

циррозом печени) были обследованы на основе вопросника ВОЗ. Результаты показали, что 

пациенты потребляли животный жир, мясные продукты чаще в своем рационе и низкое 

потребление молочных продуктов и богатых витаминами спелых фруктов и овощей, 

особенно у пациентов с циррозом печени по сравнению с пациентами с хроническим 

гепатитом. Эти показания имеют диагностическое значение и будут разработаны 

соответствующие рекомендации по диетотерапии. 

Ключевые слова: правильное питание, диета, цирроз печени, хронический гепатит, 

здоровое питание. 

NUTRITION ASSESSMENT IN PATIENTS WITH CHRONIC HEPATITIS AND LIVER 

 Resume

Healthy eating is essential to human health and learning about proper nutrition is important in

the origin and prevention of diseases. A total of 125 patients with chronic hepatic diseases (47 with 

chronic hepatitis and 78 with hepatic cirrhosis) were examined on the basis of a WHO 

questionnaire. The results revealed that patients consumed animal fat, meat products more 

frequently in their diets, and low consumption of dairy products and vitamin-rich wet fruits and 

vegetables, especially in patients with hepatic cirrhosis compared with patients with chronic 

hepatitis. These indications are of diagnostic importance and appropriate diet therapy 

recommendations will be developed. 

Keywords: true nutrition, diet, cirrhosis of the liver, chronic hepatitis, healthy eating. 

Dolzarbligi 

urunkali    jigar   kasalliklarini   davolashda   farmokoterapiyadan    tashqari    diyetoterapiya    va

   bemorlarning  hayoti  davomida haqiqiy ovqatlanish holati muhim ahamiyatga ega. Shu bois 

patogenetik ta’sirga ega boʻlgan yangi davolash usullarini  izlanish dolzarbligicha  qolmoqda. 

Kasallikni  toʻla-toʻkis  va patogenetik nuqtai nazardan davolashga qaratilgan davolash – profilaktika 

tadbirlari majmuasida parhyezli davolashni toʻgʻri va maqsadli tarzda oʻtkazish muhim ahamiyat kasb 

etadi, chunki asoslangan va toʻgʻri belgilangan parhyez ovqatlanish boshqa (dori-darmon, 

fizioterapevtik) davolash usullarining samaradorligini oshiradi va uni kasallik remissiyasi davrida ham 

uzoq vaqt mobaynida tavsiya qilish  mumkin. Shuningdek kasalliklarni rivojlanishida va klinik 

kechishida haqqoniy ovqatlanishni oʻrganish ham jigar kasalliklari patogenezini yoritish va klinik 

kechishini tafovutlashda  yordam  beradi.  

Jigar ovqatni  hazm  qilish jarayoni bilan bogʻliq boʻlgan murakkab   metabolik   oʻzgarishlarni 

boshqarishda va ularning normal holatda kechishini taminlashda  faol  ishtirok  etadi .   

Ma’lumki, jigar  kasalliklari  ichida tez-tez uchrab turadigan surunkali gepatit  kasalligida parhez 

davolash tadbirini toʻgʻri uyushtirish uchun jigar kasalliklarining sabablari va klinik kechishiga ham 

e’tibor qaratilishi, uning dolzarbligining yechimini ishlab chiqishda muhim ahamiyat kasb etadi. 

Tadqiqot  maqsadi : Surunkali gepatitlar va jigar sirrozi bilan ogʻrigan  bemorlarda  haqqoniy  

ovqatlanishning  holatini  baholash. 

Material va uslublar 

Kuzatuvda  jigar kasalliklari bilan ogʻrigan  jami 125 ta bemor boʻldi. Ulardan 47 tasini surunkali 

gepatit bilan ogʻrigan bemorlar va 78 tasini jigar sirrozi bilan ogʻrigan bemorlar tashkil qiladi. 

Bemorlar 19-75 yoshda  boʻlib, ularning oʻrtacha yoshi  М + м = 55.9 ±  2.1 ni tashkil etdi.  

Tadqiqot ishlarini olib borishda anketa (JSST tomonidan berilgan savolnoma), klinik, laborator, 

taomnomani ozuqaviy qiymatini aniqlash va biostatistika usullaridan qoʻllanildi.  

Natijalar va tahlillar 

Jahon  Sogʻliqni  Saqlash  Tashkiloti  tavsiya  etgan  savolnoma  asosida  125 ta bemorlarda  (78 ta 

surunkali gepatit, 47 ta jigar sirrozli) haqqoniy  ovqatlanish  holati  oʻrganildi va tahlil etildi. 

Bemorlarda  tashxis  klinik  gepatologiyada  qabul  qilingan usullar ( qonda umumiy bilirubin, ALT, 

AST, umumiy  oqsil, virus  antigenlari  va UTT)  yordamida tasdiqlandi. Kuzatuvdagi  bemorlarning  

ovqatlanishini  ya’ni, haqiqiy ovqatlanganligini oʻrganish  24 soatlik  ovqatlanish  xronometraji  

asosida  amalga  oshirildi.  

Kuzatuvda boʻlgan surunkali gepatitlar va jigar sirrozi bilan ogʻrigan  bemorlarni qabul qilgan 

ovqatlanishlari jarayonida olingan ma’lumotlar quyidagicha:  

Surunkali gepatit va jigar sirrozi bilan kasallangan bemorlarda  oqsilga boy mahsulotlarni  iste’mol 

qilish holati: 

S

1-расм 

Surunkali gepatit va jigar sirrozli bemorlarda uglevodga boy mahsulotlarni  iste’mol qilish  holati :     

     2-расм 

Jigar sirrozli  bemorlarda  yogʻga  boy mahsulotlarni  iste’mol qilish hayvon yogʻlari (qoʻy va mol) 

va margarin va sariyogʻ hisobiga surunkali gepatit kasalliklariga nisbatan oʻrta miqdorda  20-25 % 

koʻp iste’mol qilinadi.  

Natijalar shuni koʻrsatadiki, oqsilga va yoqqa boy boʻlgan mahsulotlarni, ayniqsa, qoʻy  goʻshtini 

koʻp iste’mol qilish – jigar sirrozi  kasalliklarida  surunkali  gepatitlarga nisbatan 1,25 marta koʻproq 

iste’mol qilinishi  va baliq mahsulotini  kam iste’mol qilinishi aniqlandi. Uglevodga boy mahsulotlarni 

tahlil qilganda jigar sirrozli bemorlarning non mahsulotlarini 1,4 , shirin  gazlangan  ichimliklarni 

iste’mol qilish 1,2, makaron mahsulotlari esa 1,5  hamda yoqqa boy mahsulotlarni 1,3 marta koʻp 

iste’mol qilinishi kuzatildi. Shuningdek surunkali gepatitli  bemorlarda sabzavotli ovqatlar va hoʻl 

mevalarni koʻproq iste’mol qilinishi   kuzatildi. 

Xulosa 

1. Surunkali gepatit va jigar sirrozli bemorlarda haqqoniy  ovqatlanish  koʻpchilik  koʻrsatkichlar

boʻyicha me’yorida emas, ayniqsa oqsil va yogʻ mahsulotlari  hisobiga 

2. Sut va sut mahsulotlari, vitaminlarga boy hoʻl meva va sabzavotlar iste’moli   me’yordan  kam.

3. Surunkali gepatit va jigar sirrozining rivojlanishida haqqoniy ovqatlanish holatidagi salbiy

koʻrsatkichlar ahamiyatga ega va ularni optimallashtirish  maqsadga  muvofiq.      

